
     

 

 

Heigoa e kakano he tau pulega he fakatufono ma e 
tau akomena Pasifika, tau magafaoa mo e tau tagata 
matakavi 

Fakaue ha kua fakateliga mai ke he Fakafoouaga he tau Fakaakoaga 
Gahua. Manako a mautolu ke iloa haau a tau manatu ke he tau pulega 
nai. Hokulo e tau hikiaga ha i ai ke he tau pulega ha mautolu, mo e kua 
manako a mautolu ke he tau lotomatala mo e tau kitiaaga kehekehe he 
tau tagata tokologa mai Niu Silani ke moua e tonu.  

Ko e tohi fakailoa nai ke fakapiki atu ke he tohi fakailoa mai he tau 
fakatutalaaga ke he Fakafoouaga he tau Fakaakoaga Gahua ha he: 
https://conversation.education.govt.nz/conversations/reform-of-
vocational-education/. Kua fakakite e tau talahauaga ko e heigoa e tau 
fakaakoaga gahua, mo e kakano ka moua mai he tau fakafoouaga. 

Maeke foki ia koe ke liu talimai ka finatu ke he taha fakatulaaga mata ke 
he mata. Fakailoaaga ke he tau fekau ia hana he matutakiaga na i luga. 

Ua tupetupe e tau akomena Pasifika ke huhu ke he tau 
fakaakoaga gahua he tau 2019 
Oatu ke tohi e tau higoa he tau akomena Pasifika ke he tau fakaakoaga 
gahua ke he tau 2019, mo e ua maimaina to lagomatai he puhala nai a 
koe anoiha kaeke kua fai hikihikiaga foki. 

Ko e tau pulega he fakailoaaga nai neke fakamooli ai poke ke he taha 
puhala foki, kae to nakai fifili tuai e fakatufono ato oti e tau liu talimai he 
kumikumiaga nai he totou fakamakutu mo e fifili ai. Pete he fakagahua e 
tau pulega tuga he fakatoka ai, to nakai kitia e koe ha hikiaga lahi ke he 
fakaholoaga he tau gahua he 2019. Ko e tau foaki fakaakoaga mo e tau 
matakau ITO ke mau amanaki ke he tau hikihikiaga, kae fakaholo agaia 
ni e tau “gahua famahani” ke fakaako mo e leveki e tau akomena. Ko e 
fakamooliaga ke kautu e tau fakaakoaga he tau akomena – he tau 2019 
mo e anoiha – ko e mena uho a ia ke he tau hikihikiaga oti. 

Falu talahauaga lafi ki luga ke lauia ai e tau akomena ha ko e tau 
fakataitai pulega fakafoou hana ke he:  
https://conversation.education.govt.nz/conversations/reform-of-
vocational-education/ 

Onoonoaga ma 
Niu Silani 

Ko e puhala fakaakoaga gahua 
kau fakalataha kua tumau mo e 
tonuhia ma e tau gahua anoiha, ke 
fakakautu e tau manako he tau 
akomena, tau fakagahua mo e tau 
tagata matakavi. 

Talahau haau a 
tau manatu 

Ko e kumi manatu liu talimai e 
fakatufono ke he tau pulega he 
Fakafoouaga Fakaakoaga Gahua 
to hoko e aho Lotu 27 Mati 2019. 
Ko e matutakiaga na i luga ke 
moua ai e koe e sevei onolaini ke 
tali tau huhu mo e falu mena foki.  

Maeke foki ia koe ke liu talimai ka 
finatu ke he taha fakatutalaaga 
mata ke he mata. Fakailoaaga ke 
he tau fekau ia hana he 
matutakiaga na i luga: 
https://conversation.education.govt
.nz/conversations/reform-of-
vocational-education/  

Tokofiha e tau akomena Pasifka he tau fakaakoaga gahua? 
Ko e ainei toko 24,000 he tau akomena Pasifika ke he tau fakaakoaga 
gahua mo e fakaako ki Niu Silani katoa, ti ko e 10% a ia mai he tau 
akomena he tau fakaakoaga gahua. Falu tala foki ke he tau fakafitaaga 
he tau Pasifika he tau fakaakoaga gahua ha ia ke he tau laupepa Aneki 
ha i tua he tau fakailoaaga nai. 

Heigoa he tau akomena Pasifika mo e tau magafaoa kua 
lata ke maama ke he tau pulega nai? 

Ko e ha ne kua fakatoka ai e tau hikiaga nai? 
Ko e atevili he fakafoouaga he Fakatufono he tau fakaakoaga gahua ko e 
foliaga ke fakamooli ko e tau manako he tau akomena, tau fakagahua mo 
e tau matakavi ke omoi e puhala, lagomatai ke lagaki hake e tau momoui 
he tau tagata Niu Silani. Manako a mautolu ke moua e puhala foaki mooli 
ma e tau matakavi oti i Niu Silani, ti lagomatai he tau pulega ha mautolu 
ke fakamooli to fai foakiaga tumau ma Niu Silani katoa. 

Lata ke moua e tautolu e puhala fakaakoaga gahua ne fakaigati e tau manako he tau akomena oti. Ko e puhala ai 
nei kua fakatolalo e falu matakau akomena, ti lauia ai e tau akomena Pasifika. Lata ia tautolu ke fakamooli kua 
maeke he tau akomena Pasifika ke huhu mo e kua kautu ke he puhala he tau fakaakoaga gahua kua manako ki ai. 
Kua fakakite mai he faahi Statistics New Zealand to malikiti e numela he tau fuata Pasifika 15-24 e tau mai he taha 
he hogofulu he 2018 ke he taha he fitu ka hoko ke he 2038.  

Kua fita ni e Fakatufono nai he gahua ke fakatautonu e tau mena kua vihivihi ai nei ne kua lauia ai e tau mouaaga 
makaka i Niu Silani, tuga ke he Fakaholoaga Gahua Makaka ke Talaga, mo e fakatupe ke lagomatai e tau mena 
vihivihi he fakaaoga he tau tupe he tau ITP. Mahuiga e gahua nai kae lata ni ke fai hikiaga lahi foki ka manako ke 
moua mai he tau fakaakoaga gahua e tau mena manako uho ha Niu Silani ke he vaha loa.   

To nakai tumau e Fakatufono ke fakamomole e tau hoehoe, poke lafi ki luga e falu fata uka kehekehe mo e “tau 
lagatau Pili Kala-pelesita” ke he puhala kua hagahaga uka tuai. Ko e tau lekua nai kua lata ni ke fai tauteaga pauaki 
ke puipui aki e tau hala vai he tau makaka mo e atihakeaga monuina ma Niu Silani anoiha. Ko e tau lekua nai ke 
he puhala ai nei ne fae taofi aki e holo ki mua ha Niu Silani, ti lauia lahi e falu matakau ka fakatatai mo e falu. Kua 
lata ni a Niu Silani ke moua taha lakaaga mitaki atu foki. 

Fakamahino he tau pulega ma e tau akomena Pasifika mo e tau magafaoa 

Liu-fakafoou he tau gahua he tau matakau gahua mo e tau foaki fakaakoaga 
Ko e pulega he Fakatufono ke he tau matakau foaki ke lagomatai e tau gahua fakaakoaga ke he gahua mo e 
fakaholo e tau kamatamata ne fae taute ai nei he tau ITO.  

Ko e tau “Matakau Gahua Makaka” foou ke matutaki e takitakiaga ke he tau gahuaaga mo e tau foaki gahua ha he 
tau fakaakoaga gahua katoa, ti lafi ki ai e tau fakaakoaga gahua he tau matakau foaki. To fakatoka e lautolu e hala 
fakatupe ma e tau gahuaaga ke he tau fakaakoaga gahua oti, ke he tau fakatonuaga ke he Komisina he tau 
Fakaakoaga Pulotu (TEC), ma e TEC ke muitua ni ki ai. 

Ko e tau matakau foaki ke leveki e tau fakaholoaga mo e lagomatai ke he tau fakaakoaga gahua mo e tau akoaga 
mena, tuga ke he faahi gahua he foaki po ke ke he fonua aoga pulotu poke ke he gahuaaga. To leveki ai e lautolu 
e liga 140,000 he tau tuleini mo e tau akogahua ke lafi atu ke he 110,000 he tau akomena fakaako gahua kua fae 
leveki ai nei (tau numela he Minisituli he tau Fakaakoaga 2017). To malikiti ai e tau lotomatala mo e fakatokologa. 

Ko e fakaakoaga ke he gahua to eke mo taha la he matapatu fekau he tau foaki fakaakoaga gahua, ke matutaki a 
lautolu he tau aho oti mo e tau fakagahua. To fai magaaho, ko e tau fakaholoaga ne fakahu e tau akoaga mena 
fakatokatola ke he gahua to eke ai mo puhala, ke fakamukamuka e tau akomena Pasifika mo e falu ke hiki fano ke 
he tau foaki mo e mai he tau fakaakoaga ke he gahua poke nakai ke he gahua ke he katoatoa he fakaakoaga. Neke 

Tau Hikiaga uho 

» Ko e puhala kua fakatu ke lata 
mo e tau manako he tau 
akomena Pasifika 

» To moua he tau akomena 
Pasifika e tau lagomatai tonu 
ke he tau manako, pihia ke he 
tau fakaakoaga ke he gahua 

» Ko e tau hikiaga ke lagomatai 
ke lagaki e tau iloaaga mo e 
tuaga he tau fakaakoaga 
gahua ke he tau aoga mo e tau 
tagata Pasifika 

lahi he tau fakaako gahua to fakatatai ke he tau ako apulenetisi, ti ko e tau foaki fakaakoaga mo e tau fakagahua 
ke kau auloa ke lagomatai e akomena ke moua e makaka kua lata ma e gahua mai he tau fakaakoaga fiofio tuga 
e taute ke he gahua, mo e fakaakoaga fakatokatoka mai he foaki i fafo he gahua kaeke kua lata – pete he fai gahua 
poke nakai gahua e akomena.  

Inisitiute Niu Silani ma e Tau Makaka & Tekenoloti ke hukui aki e tau ITP oti ne 16 ai nei. 
Kua pulega e Fakatufono ke fakatu e taha Inisitiute Niu Silani ma e Tau Makaka & Tekenoloti, ke tamai oti e tau 
ITP ne 16 ai nei ke foaki e tau fakaakoaga gahua tokoluga mitaki ki Niu Silani katoa. Ko e fakatuaga he faahi 
fakagahua foou ke fakalaulahi mo e fakamafiti e tau atihakeaga, kaeke ke fakatatai ke he tau matakau matutaki he 
tau ITP ne fae fetoko ki Niu Silani katoa, kaeke kua ku e tau tupe fakagahua he tau matakau takitaha. 

Ko e tohi fakave he tau matakau ke he tau fakatufono ke fakakite fakamakutu e tau kakano mo e tau gahua he faahi 
fakagahua ne ha i ai e tau fakatokaaga ke fakamooli kua fakatautonu e tau manako mo e tau manatu uho he tau 
matakavi mo e tau Māori ko e tau tagata he fonua. 

Fakatau o mo e foaki fakaakoaga gahua, ko e Inisitiute Niu Silani ma e Tau Makaka & Tekenoloti ke matutaki ke 
he tau fakaakoaga fakamatapatu, tau fakaakoaga setifikete mo e tau tipiloma (tuga e, fakaholoaga te reo mo e 
tikanga Māori) mo e tau tikuli mo e tau fakaakoaga ki luga tuga ne fae taute he tau ITP ai nei. 

Ko e tau matakavi takitaha ke fai Matakau Takitaki Matakavi ke fakatonu ke he “ofisa  he kautu” he Inisitiute mo e 
TEC ke he tau makaka he maaga, ke matutaki mo e tau puhala atihake he maaga mo e matakavi, mo e fakatonu 
ko e tau fakaakoaga fefe ke taute ma e matakavi. 

Ko e “Inisitiute ha Niu Silani ma e tau Makaka & Tekenoloti” ko e higoa fakagahua, ti manako a mautolu ke iloa 
haau a manatu ke he higoa ia. Kua manako e Fakatufono ke kamata e Inisitiute ha Niu Silani ma e tau Makaka & 
Tekenoloti he aho 1 Ianuali 2020. Ko e fakaholoaga hikifano to taute fakahaga ke ua lauia lahi e tau akomena.  

Kau fakalataha ke he Kaina Gahuaaga Mitaki   
Amaamanaki e Fakatufono ke he Inisitiute ha Niu Silani ma e tau Makaka & Tekenoloti, mo e liga ko e wānanga, 
foki ke leveki ai e tau Kaina Gahuaaga Mitaki kua fakamatapatu ke fakaako mo e akomena, mo e ligaliga ke 
kumikumi fakagahua, ke he tau mena fakaako kua uho lahi ni ki Niu Silani. 

Ko e tau kaina Gahuaaga Mitaki ke leveki ke he tau veveheaga mo e tau gahua, kua fakalaulahi (tuga e, gahua 
fonua) poke fakamahino (tuga e, leveki vine). Kae neke lauia e tau puhala fakaako poke tau fakagahuaaga uho, ke 
tuga e fakaako he kaupapa Māori 

Ko e kitiaaga ha mautolu ke toka viko e tau mena nai i Niu Silani katoa, pihia ke he tau matakavi. 

Ko e tau Kaina Gahuaaga Mitaki ke fakaputu e tau lotomatala mo e makaukau ke he matakavi, ke lagomatai ke 
omoi e tau mena uho ke lagaki ki luga, mo e mitaki e fakafetuiaga he tau gahuaaga mo e tau matakavi nonofo. 

Ko e puhala fakatupe kau fakalataha ma e tau fakaakoaga gahua 
Ko e tau pulega hikiaga na i luga kua lata ni ke moua taha lagomataiaga puhala fakatupe foou. Ko e fakatu ke taha 
ni e puhala fakatupe ma e tau fakaakoaga gahua to fakamooli kua moua he tau akomena e tau makaka, tau 
logonaaga mo e lagomatai ke kautu, ti moua he tau foaki e tau tupe kua lata mo e leveki ha talu tau maaga poke 
matakavi, mo e tau Matakau Gahua Makaka ke fakagahua ai. 

Maeke fefe he tau hikiaga nai ke fakamitaki e puhala ma e tau akomena Pasifika mo e 
tau magafaoa? 

Fakafoouaga he tau puhala fakaakoaga gahua ma e tau akomena Pasifika 
Nakai fakaaoga mitaki e tau fakaakoaga gahua ai nei ma e tau akomena Pasifika. Nakai tokologa ne huhu ke he 
fakaakoaga gahua mo e toko gahoa ni ke kumi e tau gahua kua moua e tau palepale mitaki atu ma lautolu mo e 
tau magafaoa. 

Tokologa foki e tau akomena Pasifika ne fa huhu ke he tau fakakoaga ki lalo hifo he tau lotomatala poke moua e 
tau fakamailoga kehekehe ke he veveheaga taha kae nakai fakaholo ke fakaako he vahega ki luga. Lata foki ke fai 
malikiti ke he tau holoaga he tau puhala fakaakoaga gahua mai he tau huhuaga kehekehe, mua atu ke he tau aoga 
tokoluga (kolisi/hae sikulu). Nakai lahi e lagomatai fakaohooho ke oatu ke he tau puhala fakaakoaga gahua mai he 
tau huhuaga kehekehe, mua atu mai he tau aoga tokoluga. 

Ko e laulahi he tau levekiaga mo e fakamalolo he fakafetuiaga he tau foaki mo e tau fakagahua ke moua he tau 
akomena (Pasifika foki) e loto fiafia kua tonuhia ni e kumi fakaakoaga makaka ke kautu ke he tau gahuaaga. 

Ko e tau pulega ma e hikiaga he puhala fakaakoaga gahua ke tupu mai ai e puhala kua fakatautonu ka e nakai 
‘taha e fuaaga ma e tau tagata oti.’ 

Lagaki e onoonoaga ke he tau fakaakoaga gahua 
Ko e tau fakaohoohoaga ke he tau Pasifika ne nakai mahuiga e fakaakoaga gahua ke tuga e fakaakoaga ke he 
aoga pulotu. Ko e fakaakoaga gahua e fifiliaga hako ‘fakamua’ ma e falu he tau fanau lotomatala mo e makaukau 
kua oti mo e aoga, kae tokologa kua fakahehe mai he fifiliaga ia. Ko e tau hikiaga pulega nai ke omoi e tau tutuaga 
mo e iloaaga ke he tau fakaakoaga gahua ke he tau aoga mo e tau tagata Pasifika. 

Heigoa ka oti e haaku a tau liu taliatu? 
Amanaki a mautolu ke tokologa e tau tagata ke fakakite manatu ke he tau fakaakoaga gahua anoiha ki Niu Silani. 
Talia oti e tau liu talimai he ha tagata. To fifili fakamitaki e mautolu e tau manatu ka moua mai he tau fonoaga, mo 
e tau liu talimai ke he kumikumiaga, tau imeli mo e tau laini telefoni. Ko e Minisita mo e Kapeneta ka uta ki ai e 
potaaga he tau liu talimai oti, ke taute aki ha lautolu a fifiliaga ke he Fakafoouaga Fakaakoaga Gahua.  Amanaki 
ke logona e tau fifiliaga nai ke he vahaloto he tau 2019. To matutaki foki a mautolu ke fakaaoga e tau liu talimai mo 
e ole ke fai fakatutalaaga foki kae kumikumi ke he puhala ke fakagahua aki e tau fifiliaga he Fakatufono.   

Ko e fia iloa tala atu foki kia a koe? 
Ko e tau tohi hataki fakatutalaaga fakatekinikolo ne fakamatafeiga e tau talahauaga ke he tau pulega hana he 
https://conversation.education.govt.nz/conversations/reform-of-vocational-education/. Ko e tau huhu ke he tau 
fakamatafeiga to moua e koe ke he tau tohi hataki fakatutalaaga fakatekinikolo mo e onolaini kaeke kua manako a 
koe ke fai talimai ke he tau matakupu na: 

» Pulega ke he tau gahua he tau foaki mo e tau matakau gahua 
» Pulega ke taha ni e Inisitiute Makaka mo e Tekenoloti ha Niu Silani 
» Pulega ke he puhala fakatupe kau fakalataha 

Aneki Taha: Tau akomena Pasifika ha he tau vahega 
fakaakoaga gahua mo e matakavi  

Ko e 24,000 akomena Pasifika ha he tau fakaakoaga gahua mo e gahua fakamahani. Ko e liga 10% a ia he tau 
akomena oti ha he tau fakaakoaga gahua mo e gahua fakamahani. 

Ko e tau foaki fakaakoaga gahua kua mahuiga ke he tau akomena Pasifika. Fakafita e tau akomena Pasifika ke he 
tau fakaako gahua mo e tau ITO, pihia ke he tau politekeniki, tau aoga pulaevete (PTEs), mo e wānanga. 

Ko e numela mo e veveheaga he tau akomena Pasifika ke he tau faga foaki (lafi atu ki ai 
e fakaako he gahua) 

 Fakaako he Gahua ITPs PTEs Wānanga 

Ko e numela akomena 
Pasifika ha he tau faga 
fakaakoaga gahua 

11,800 6,000 5,500 1,600 

Pasene he tau akomena 
Pasifika ha he tau faga 
fakaakoaga gahua 

48% 25% 23% 7% 

 
Ko e tokologa he tau akomena Pasifika ha i Okalana, ne tokologa lahi foki e tau akomena ke gahua. Tatai ni e tau 
numela fakaako gahua he tau taane mo e tau fifine 

Ko e numela mo e veveheaga he tau akomena Pasifika ha he tau fakaakoaga gahua he 
tau matakavi (totou ai e 9 he matakavi lalahi ma e tau akomena Pasifika) 

 
  

Matakavi  Numela akomena Pasifika ha 
he tau fakaakoaga Gahua 

Pasene he tau akomena Pasifika ke he 
numela fakaako gahua ma e matakavi 

Auckland  13756 20% 

Wellington  2727 9% 

Canterbury  1638 5% 

Hawkes Bay/Gisborne 1372 10% 

Waikato Region 1239 6% 

Bay of Plenty Region 1025 5% 

Manawatu-Wanganui Region 603 5% 

Northland Region 425 5% 

Otago Region 414 4% 

Numela akomena Pasifika he tau fakaakoaga gahua he tau matakavi mo e tau motu he 
Pasifika 

 

Matakavi  Māori Kuki 
Aelani 

Fiti Niue Samoa Tokelau Tonga 

Auckland  2310 2100 960 5490 125 3075 

Wellington  470 290 100 1440 200 280 

Canterbury  230 420 35 615 10 225 

Hawkes Bay/Gisborne 215 135 25 460 5 230 

Waikato Region 345 260 65 330 25 170 

Bay of Plenty Region 250 150 30 200 40 115 

Manawatu-Wanganui Region 140 95 20 220 15 70 

Northland Region 120 70 40 115 5 55 

Otago Region 60 40 5 105 5 55 


